重慶橋紀念碑
    夫留候受書，圮上之名以著；司馬题柱，昇仙之號長存。 古來橋無大小，有因人以彰者，亦有因事以傳，則橋之為橋，可以濟人者，亦可以壽世。 若此橋之建造，豈敢媲美於古人哉 ？然亦有故存焉。 
先君在世， 修橋造路， 引為己責，此橋經其修造者屢矣。 余雖不敏，敢以庸拙遽違先志？ 大正十年季冬，爰命兒曹庀材鳩工架造， 計費金一千一百四十圓。 而樹仔脚、番婆、半平厝諸庄協助人夫二百工， 由宋宗修治， 林文欽、 賴竹林、 賴乃言諸君首倡也。 客歲孟夏迄於季秋， 長男啟賢、次男湯盤先後弄璋，親友以為慶事重重， 賦詩贈物， 爭為致賀， 余甚感焉 ，橋成之日， 因名之日重慶橋， 以誌不忘耳。
大正十年 辛酉十二月二十六日　　守拙氏撰　　鄭汝南書

